
Жылкы чарбасы Кыргызстандын экономикасына зор 

салым кошо турган тармак болуп саналат. Азыркы заман-

да өзүнүн мааниси боюнча экинчи багыт жылкылар өндү-

рүшү, алар эт, сүт жана спорттук болуп бөлүнүшөт. Тер-

риториябыз кичине болсо дагы, жылкыларды өстүрүүнү 

өнүктүрүү боюнча республика башка аймактарга караган-

да алдыда. Жылкынын сүтүнөн жасалган таза кымыз, 

Кыргызстандын элинин традициялык тамак-ашы болуп 

саналат. Бүгүнкү  медицинада кымыз  өпкөнүн туберкуле-

зун гана дарылабастан, ошондой эле ашказан-ичеги, сөөк 

жана көптөгөн башка ооруларды да дарылоодо пайдаланы-

лат. Асыл тукум жылкыларды өстүрүү, массалык жылкы-

ларды өстүрүүнү жакшыртуу үчүн асыл тукум жана 

спорттук аттарды (жумушчу-пайдалануучу жана про-

дукт берүүчү) ат-спортунун ар түрдүү максаттагы меке-

мелерине  берет (ат-спортунун мектептери, секциялар, 

клубдар, прокат пунктары). 

Негизги сөздөр: жылкы чарбасы, чакан чарба, эт, кы-

мыз, спорт, экология, атаандаштык. 

Коневодство является важной отраслью для эконо-

мики Кыргызстана. В современных условиях продуктивное 

коневодство, представленное мясным и молочным направ-

лениями, является универсальной отраслью животновод-

ства, дающей экологически чистые, высокоценные мясные 

и молочные продукты по приемлемым для населения ценам, 

а также сырье для промышленной переработки. Его даль-

нейшее успешное развитие в регионах традиционного коне-

водства имеет важное значение как для возрождения и 

развития традиционной культуры народов, так и для эко-

номического роста этих регионов. Переход продуктивного 

коневодства на новый этап развития, свойственный ак-

тивной фазе преобразований производства в соответст-

вии с механизмами рынка, предполагает углубление продук-

товой внутриотраслевой специализации, выделения из его 

состава товарных видов деятельности, что в свою оче-

редь, требует не только изменения форм организации и 

способов управления ими, но и обуславливает необходи-

мость внесения существенных корректировок в формиро-

вание и расширение информации в отраслевой системе уп-

равления.  

Ключевые слова: коневодство, малое хозяйство, мя-

со, кумыс, спорт, экология, конкуренция. 

Horse breeding is an important industry for the Kyrgyz 

economy. This article is devoted to the problems of accounting 

development in horse breeding. In modern conditions, produc-

tive horse breeding, represented by meat and dairy, is a univer-

sal branch of animal husbandry, which gives ecologically clean, 

high-value meat and dairy products at affordable prices for the 

population, as well as raw materials for industrial processing. 

Its further successful development in the regions of traditional 

horse breeding is important both for the revival and develop-

ment of the traditional culture of the peoples, and for the econo-

mic growth of these regions. The transition of productive horse 

breeding to a new stage of development, characteristic of the 

active phase of production transformation in accordance with 

the market mechanisms, implies deepening the product intra-

industry specialization, separating from its composition commo-

dity types of activity, which in turn requires not only changing 

the forms of organization and methods of managing them and 

necessitates the introduction of significant adjustments in the 

formation and expansion of information in the sectoral accoun-

ting and reporting system. 

Key words: horse breeding, small farming, meat, kumis, 

sports, ecology, competition. 

Кыргыз Республикасында мал чарбачылыгы 

айыл чарбасынын негизги тармактарынын бири жана 

анын үлүшү айыл чарбасынын дүң продукциясынын 

структурасында 27,5 пайызды түзөт. Кыргызстандын 

социалдык-экономикалык өнүгүүсүнүн көйгөйлөрүн 

чечүүдө мал чарбасынын өнүгүүсүнүн чоң мааниси 

бар, айыл чарба малдарынын башын көбөйтүү жана 

малдардын бардык түрлөрүнүн өндүрүмдүүлүгүн кө-

төрүү. Мал чарбасынын ийгиликтүү өнүгүүсүнө рес-

публиканын жаратылыш-климатикалык шарты өбөл-

гө түзөт, айыл чарба жерлеринин 83 пайызын же 9,6 

млн. гектар жерин табигый тоо жайлоолору ээлейт, 

аларда чөптүн бай түрлөрү бар. 

Өз мезгилинде, жайлоо чөптөрү 60 дан 89 пайыз-

га чейин мал чарбасынын жемге керектөөсүн жапкан. 

Жайлоонун эсебинен эң арзан 3-4 млн. тонна жем бир-

дигин алган, ал айрыкча азыркы рыноктук экономика 

шартында мааниси чоң. Акыркы жылдарда мал чар-

басында, башка айыл чарба тармактарында да, бир 

кыйла негизги айыл чарба продуктуларынын өндү-

рүүсү көбөйгөнү байкалды жана Кыргыз Республика-

сынын Өкмөтүнүн өз убагында кабыл алган иш чара-

лардын негизинде жана колдоосунда айыл чарбасы-

нын төмөндөшү токтотулду жана өсүүнүн кандайдыр 

бир деңгээлине жетишти. 

Жылкы багуу республиканын мал чарбачылы-

гында салттуу тармак болуп саналат. Азыркы убакта 

жылкылардын санынын өсүүсү байкалып спорттук 

жана азыктык жылкы багуучулук өнүгүп жатат. Келе-

чекте, жылкылардын породалык түзүмүн өркүндөтүү-

чү эң негизги орун эки алдыңкы мамлекеттик асыл-

тукум жылкы заводдоруна "Талас", "Нарын" жана 

ошондой эле асыл-тукум жылкыларын көбөйтүү ме-

нен алектенишкен жеке фермердик, дыйкан чарбалар-

га берилет. Жылкы багууну жайылтууга жана үгүттөө 

үчүн жыл сайын таза породалуу жана жогорку баада-

гы жылкы породаларьшын көргөзмө-аукциондорун 

өткөрүү зарыл. Асыл-тукум жылкыларын көбөйтүү 

боюнча биргелешкен ишканаларды ачуу жана аларды 

эл аралык базарларга алып чыгуу максатында, бул 

тармака чет элдик инвесторлорду көбүрөөк тартуу та-

лапка ылайык болот. Бул маселеде эң башкы коорди-

нациялоочу жана уюштуруучу орунду Республика-

лык улуттук ат спортунун түрлөрүнүн "Аргымак фе-

дерациясы", "Көк-Бөрү" федерациясы жана "Жылкы 

багуучулукта чабылуучу жана спорттун классикалык 

түрлөрүн өнүктүрүү, колдоо борбору" жоопкерчили-

ги чектелген коомдору ээлейт. 

Жылкы багууну өнүктүрүүдө кымыз өндүрүүнү 

өнөр жайлык негизде көлөмүн жылына 3-4 миң тон-

нага чейин жеткирүү өркүндөөнүн кошумча булагын 

түзөт. Жылкылардын оптималдуу саны 400-500 миң 

башты түзүшү керек. Республикада азык-түлүк кооп-

суздугун камсыздоо жана кайра иштетип чыгаруучу 

өнөр-жайды жетишээрлик чийки зат менен камсыздоо 

үчүн асыл-тукум жылкы-чарбачылыгынын генетика-

лык деңгээлин сактоо жана өнүктүрүү болуп саналат.         

Жылкы чарбасы тармагындагы  ишканалардын 

иш жүргүзүүсүндө эң чоң ролдордун бири бул менчик 

түрлөрүнө жана уюштуруу формаларына ылайык 

экендиги белгилүү. Ал эми жылкы чарбасындагы тар-

магындагы чакан ишканаларда көбүнчө жеке менчик 

үстөмдүк кылат, себеби дүйнөлүк тажрыйба көрсөт-

көндөй жеке менчик экономикалык эркиндикти либе-

ралдык чечимдерди кабыл алууну жана ошондой эле 

рыноктогу абалды эске алуу менен ийкем жана өз 

убагында чечим кабыл алууга мүмкүнчүлүктү түзөт. 

Ушул эле учурда рыноктун талабын аткаруу макса-

тында кичи бизнес дагы атаандаштыкка жөндөмдүү 

болуш керек. Бул максатта жылкы чарбасындагы 

кичи ишкерлер дагы жакшы техникаларды, заманбап 

технологияны, рыноктогу суроо-талаптарды жакшы 

деңгээлде анализ аркылуу башкарууну жакшы уюш-

тура алса болот. 

Асыл-тукум жылкы чарбачылыгынын генетика-

лык дараметин сактоо жана өнүктүрүүнүн негизги 

милдеттери болуп төмөнкүлөр эсептелет: 

- негизги жылкы чарба азыктарын (эт, сүт, кы-

мыз) өндүрүүнүн туруктуу өнүгүүсү; 

- жылкы  чарбасынын зыянсыз азык-түлүктөрүн 

өндүрүү; 

- асыл-тукум заводдорун максаттуу колдоо; 

- дистрибютердик борборлорду лицензиялоо; 

- жергиликтүү жылкылардын  сапатын жакшыр-

туу үчүн жогорку баалуу асыл-тукум жылкылар  ме-

нен республикадагы фермердик, дыйкан чарбаларды 

камсыздоо; 

- илимдин жетишкендиктерин жана алдыңкы 

тажрыйбаларды иштеп чыгуу жана жайылтуу, жыл-

кылардын учурдагы породаларын, типтерин жана ту-

кумдарын өркүндөтүү жана жаңыларын чыгаруу, 

ошондой эле жылкы чарба азыктарын өндүрүүнүн на-

тыйжалуу технологияларын өркүндөтүү; 

- асыл-тукум чарбаларын мамлекеттик колдоону 

камсыздоо жана тикелей инвестицияларды тартуу; 

- жайыттарды сарамжалдуу пайдалануу жана 

тоют өндүрүшүн көбөйтүү, тоют өсүмдүктөрүнүн 

баштапкы үрөн өстүрүүчүлүк базасын түзүү; 

- айылдарда кооперацияларды, интеграция лар-

ды өнүктүрүү, айылдык товар өндүрүүчүлөрдүн иш-

теринин сапатын жогорулатуу. 

Асыл-тукум жылкы чарбачылыгын мамлекеттик 

башкаруу, бардык заводдук породалар, жылкылардын 

типтери, топтору, тукумдары боюнча асыл-тукум-

даштыруу ишинин так эсебин уюштуруу, асыл-тукум 

багытындагы айыл чарба жылкылардын бирдиктүү 

мамлекеттик асыл-тукум китебин, нускамаларды жа-

на жоболорду чыгаруу, асыл-тукум жылкыларынын 

азык-түлүктөрүн экспортоону жана импорттоону 

мамлекеттик жөнгө салуу, жылкылардын социалдык 

мааниге ээ жугуштуу жана өтө коркунучтуу ылаңда-

рын жок кылуу, алдын ала дарылоо жолу менен жүр-

гүзүлөт. Асыл-тукум ишинде тармактык ченемдик-

укуктук актыларды, асыл-тукум азыктарына стан-

дарттарды, техникалык регламенттерди, жылкы чар-

басындагы селекциялык жетиш-кендиктерди апроба-

циялоо, жаңыча чарбалык шарттарды эске алуу менен 

жылкы генофондун сактоо жөнүндөгү мыйзамды 

иштеп чыгып, кабыл алуу зарыл. 

Асыл-тукум мал чарбачылыгындагы илимий-

изилдөө иштери айыл-чарба малдарынын жана канат-

тууларынын атаандашууга жөндөмдүү породаларын, 

чалыш тукумдарын, тукумдарын, типтерин түзүүгө 

жогорку сапаттагы азык-түлүктөрдү өндүрүүнүн на-

тыйжалуу технологияларын иштеп чыгууга багытта-

лат. Инновациялык иштер республикадагы илимий 

жана көлөмдүү илимий өндүрүштү өнүктүрүүнүн ку-

рамдык бөлүгү болот. 

Илимий-инновациялык иштердин артыкчылык-

тарына венчурдук инвестиция системасын, илимий-

изилдөө иштелмелерин ишке киргизүүнү башкаруу 

жана анын механизмдер системасын өркүндөтүүнүн 

жана заманбап маалымат түйүндөрүн куруунун эсе-

бинен ички жана дүйнөлүк базарлардагы жогорку 

технологиялуу азыктардын түрлөрүн чыгаруу кирет. 

Республиканын мал чарбачылыгындагы негизги или-

мий-техникалык дарамет Кыргыз мал чарбасы жана 

жайыттар илимий изилдөө институтунда топтолгон. 

Окумуштуу-селекционерлер койдун жаңы жарым уяң 

жүндүү эт породаларын, мүйүздүү ири малдын адис-

тештирилген эт жана сүт породасын, жылкынын эт 

породасын, эчкинин сүт породасын түзүүнү көбөй-

түүнүн прогрессивдүү биотехнологиялык ыкмаларын 

колдонуу менен тездетүүсү зарыл. 

Жылкы  багуунун, тоюттандыруунун жана өстү-

рүүнүн жаңы натыйжалуу технологиялары керек. 

Илимий изилдөөчүлүк жана селекциялык-асыл-тукум 

иштерин тереңирээк жүргүзүү үчүн асыл-тукум за-

воддорунун базасында тажрыйбалык-эксперименттик 

же таяныч пункттарын уюштуруу зарыл. Илимий 

изилдөө иштерин натыйжалуу жүргүзүү максатында 

агрардык илимди каржылоону, иш сапар жана унаа 

чыгымдарына каражаттарды көбөйтүү зарыл. Или-

мий-инновациялык иштер жаатындагы колдоо төмөн-

күлөргө багытталышы керек: 

- аспирантурада жана докторантурада окутуу 

системасы аркылуу жогорку квалификациялуу кадр-

ларды даярдоону камсыздоого; 

- жылкынын жаңы жогорку баалуу жана жогорку 

азыктуу породаларын, тукумдарын, түрлөрүн чыгар-

гандыгы үчүн бир ирет берилүүчү акчалай сыйлык-

тарды берүү менен окумуштуу-селекционерлердин 

жана өндүрүүчүлөрдүн иштерине өбөлгө түзүүгө, бул 

илимдин беделин калыбына келтирүүгө мүмкүндүк 

берет. 

Асыл-тукум жылкы чарбасын илимий камсыз-

доо максатында лабораториялык жабдуулар, элек-

трондук-эсептөөчү техникалар жана байланыш кара-

жаттары менен камсыздоо аркылуу Кыргыз мал чар-

бачылык жана жайыт илимий изилдөө институтунун 

материалдык-техникалык базасын олуттуу чыңдоо 

талап кылынат. Республиканын социалдык-экономи-

калык өнүгүүсүн тездетүү максатында агрардык тар-

мактын илимий-инновациялык ишин реалдуу өндү-

рүш секторунун керектөөлөрүн канааттандырууга ба-

гыттоо зарыл. 

Асыл-тукум-жылкы  чарбасынын генетикалык 

дараметин мындан ары өнүктүрүү жана сактоо, кесек, 

ширелүү, концентраттык тоюттарды толук даярдоону 

жана аларды сарамжалдуу пайдаланууну эске алуу 

менен тоют базасын чыңдоого, адистештирилген 

тоют өндүрүшүн калыбына келтирүүгө, байланыштуу 

болот. Чарбаларда жергиликтүү шарттарга ылайык-

ташкан экономикалык жактан пайдалуу тоют өсүм-

дүктөрүн өндүрүүнү көбөйтүү керек, мында эмгек 

жана материалдык чыгымдарды азайтуу менен тоют 

аянттарынан көбүрөөк тоюттарды алуу жагын эсеп-

төө зарыл. Жылкыга  керектелүүчү тоюттар менен то-

лук камсыздоо үчүн кесек, ширелүү жана жашыл 

тоюттарды көбөйтүүгө жетишүү зарыл. Дыйканчы-

лыктын маданиятын жогорулатуунун, агротехника-

нын алдыңкы үлгүлөрүн колдонуунун эсебинен сугат 

жана кайрак жерлерде: силостук жүгөрүнүн, көп жыл-

дык чөптөрдүн, тамыры тоют өсүмдүктөрдүн түшүм-

дүүлүгүн көбөйтүүгө болот. Менчиктин кайсы түрүн-

дө болбосун жылкы чарбасында тоюттун базасын 

түзүүнүн олуттуу шарты талаадан тоют өндүрүү жана 

табигый тоют жерлеринин кунардуулугун көтөрүү 

болуп саналат. Жайыттарга суу жеткирүү жана алар-

ды сарамжалдуу пайдалануу иштерин аткаруу тоют 

талааларына экологиялык зыян келтирбестен түшүм-

дүүлүгүн сактап калууга мүмкүндүк берип, асыл-ту-

кум жылкы чарбасын өнүктүрүүгө ыңгайлуу шарттар-

ды түзөт, бул жылкынын азыктуулугун арттырып, 

жылкы  чарба азыктарынын өздүк наркын арзандатуу-

нун маанилүү каражаты болот. Жылкылардын асыл-

тукум топторун даярдалган кошумча тоюттар менен 

тоюттандырууда, вегетациялык мезгил ичинде 

жайыттарды пайдалануу жылкынын азык заттарга 

болгон керектөөлөрүн канаатандырат. 

Кыргыз Республикасында  айыл чарбаны рефор-

малоонун жана базар экономикасынын шарттарына 

ылайык жылкы чарбасы жеке менчик дыйкан чарба-

ларында өнүгүүдө. Кыргызстанда азыркы мезгилде 

бардыгы 420 миңге чукул  жылкы болсо, анын  15 

пайызы асыл тукумдуу болуп эсептелет. Жылкы чар-

басында жылкынын негизги 3 тиби (миңги, чегилме, 

оор жүкчүл) пайдаланылат. Жылкы чарбасы калкты 

эт, сүт, тери жана унаа менен камсыз кылуучу маани-

лүү тармак болуп саналат. Породалык багытында 

кыргыз жаңы жылкылары 92%ды түзөт.  Кыргыз жа-

ңы жылкысы Кыргызстандагы жерге кыргыз жылкы-

сы менен дон жана талаа асыл тукум миңги жылкы-

сын аргындаштыруудан чыгарылган. Жылкы тукумун 

өркүндөтүү жана жакшыртуу боюнча республикада 

178 асыл тукум фермалар жана заводдор  иштейт. 

Алардын ичинен 25 асыл тукум заводдор, 153 асыл 

тукум фермалар болуп эсептелет. Чүй облусунда 22-

ферма, Нарын жана Ыссык-Көлдө 5-ферма, ал эми Ош 

жана Жалал-Абад областарында 7-мамлекеттик асыл 

тукум заводдору, ипподромдор, кооперативдер, жеке 

менчик асыл тукум чарбалары жана асыл тукум фер-

малары иштейт. 

Таблица 1   

Жылкыларды өстүрүнүн негизги көрсөткүчтөрү 

 2013 2014 2015 2016 2017 2018 2019 

Жылкылардын башы (миң баш) 

анын ичинде: 3 жашар 

жана андан өткөн бээлер 

 

362,4 

171,2 

 

373,0 

178,0 

 

378,4 

181,7 

 

389,0 

189,6 

 

398,8 

197,8 

 

402,5 

200,0 

 

420,0 

207,8 

Жылкынын эти (союлган салмакта), 

миң тонна 

 

18,6 

 

18,7 

 

19,0 

 

18,8 

 

21,5 

 

21,0 

 

23,5 

бээнин сүтү (кымыз), миң тонна 35,9 34,7 32,4 32,4 28,7 27,5 27,1 

Маалымат булагы: Кыргыз Республикасынын Улуттук статкомдун материалдарынын негизинде автор аркылуу 

сунушталды. 

Кыргыз Республикасынын территориясында бү-

гүнкү күндө  жылкы тукумун өркүндөтүү жана жак-

шыртуу боюнча 178 асыл тукум фермалар жана завод-

дор иштейт. Алардын ичинен 25 асыл тукум заводдор, 

153 асыл тукум фермалар болуп эсептелет. Чүй облу-

сунда 22-ферма, Нарын жана Ыссык-Көлдө 5-ферма, 

ал эми Ош жана Жалал-Абад областтарында 7-мамле-

кеттик асыл тукум заводдору, ипподромдор, коопера-

тивдер, жеке менчик асыл тукум чарбалары жана 

асыл тукум фермалары иштейт. Рынок мамилелерине 

өтүү жылдарында жылкыларды  өстүрүү тармагында,  

республикада өнүгүүнүн жаңы этапы башталды.  Рес-

публикада 2020-жылдын 1-январына бардык чарба-

ларда 419879 баш жылкылар, анын ичинде 207725 

бээлер. Мамлекеттик жылкы заводдорунда асыл ту-

кум жылкылардын башы азайып кетишине, карыздар-

дын көбөйүп кетиши, материалдык-техникалык база-

нын жылдан жылга начарлашы өзүнүн таасирин тий-

гизди.  

Жылкыларды өнүктүрүү тармагынын негизги  

максаты,  ар түрдүү багыттагы жана менчиктеги, айыл 

чарба, спорт жана башка мекемелерин  ошондой эле 

элди жогорку сапаттагы (жумушчу, продукция бере 

турган, асыл тукум, спорттук) жылкылар менен толук 

камсыз кылуу. Жогорудагы максаттарды аткаруу 

үчүн төмөндөгүдөй негизги тапшырмалар бар: 

- бардык чарбаларда асыл тукум жылкылардын 

башын көбөйтүш керек; 

- жылкылардын продуктыларынын бардык 

түрүн өндүрүүнү  көбөйтүү;  

- асыл тукум жылкылардын селекциясын жак-

шыртып, өнүккөн чет элдик мамлекеттердин жылкы-

ларынан калышпаган, кымбат баалуу жана спорттук 

жылкылар менен камсыз кылуу; 

- дүйнөлүк базарда жылкылардын продукция-

ларын  атаандаштыкка болгон жөндөмдүүлүгүн кам-

сыз кылуу, өстүрүүнүн жана даярдоонун сапатын кө-

төрүү менен, коммерциялык негизде  маркетингдик 

жана  рекламалык иштерди жогорку деңгээлде жөнгө 

салуу; 

- асыл тукум жылкылардын чарбаларын мамле-

кеттик колдоону күчөтүү, биринчи кезекте асыл ту-

кум жылкы “жаңы кыргыз" пародасын өстүргөн, 

ошондой эле ипподромдорду  бюджеттен берилген 

дотациялардын эсебинен; 

- жылкынын этинен экологиялык таза продук-

туларды, жылкынын сүтүнөн жаш балдардын тамак-

тарын, кымыз жасаган  акционердик жана жеке ишка-

налардын тармагын  түзүү. 

